NATIONAL SENIOR CERTIFICATE EXAMINATION
assessment matters NOVEMBER 2016

SISWATI LULWIMI LWEKUCALA LWEKWENGETA: LIPHEPHA |
SISWATI FIRST ADDITIONAL LANGUAGE: PAPER |

Sikhatsi: 2% Emahora Emamaki: 100

TICONDZISO

1. Leliphepha linetigaba letine nemakhasi la-16.
2. Landzela ticondziso taleso naleso sigaba:

SIGABA A: SIVISISO

SIGABA B: SIFINYETO

SIGABA C: TINKONDLO

SIGABA D: LUHLELO NEKUSETJENTISWA KWELULWIMI

3. Phendvula yonkhe imibuto ngeSiswati lesemukelekile.

4, Cala leso naleso sigaba ekhasini lelisha uphindze udvwebele ekugcineni kwaleso naleso
sigaba.

5. Shiya umugca emkhatsini wetimphendvulo takho.

6. Caphela sipelingi (lupelomagama) nendlela lewakha ngayo imisho.

7. Bhala ngesandla lesicacile nalesifundzekako.

SIGABA A
UMBUTO 1 SIVISISO

1.1  Fundza letheksthi lelandzelako bese uphendvula imibuto letawulandzela:

Sibongile, intfombi lenguphuma langa sikotse abesebenta epulazini, ekhishini lakaSandasoni.
Bekasebenta aphindze alale khona ngisho nangaKhisimisi imbala. Unina washona asemncane
kakhulu, kantsi uyise akamati kutsi washonaphi njengobe wanele kuva kutsi unina waSibongile
utetfwele wadla phasi. Wakhuliswa ngumalumekati wakhe, naye lowamshiya emhlabeni
aneminyaka lesiphohlongo.

Kwatsi nasekaneminyaka lelishumi nemfica wabona kutsi kuncono ayewufuna umsebenti kute
atiphilise, angangeni esilingweni setidzakamiva. Wasebenta ngekwetsembeka kaMake
Sandasoni, wabakhulisela bantfwana babo lababili boJuni naMeyi, iminyaka lemine.

Kwatsi ngekuhamba kwesikhatsi Sibongile watsandzana naSabelo labephuma eSwatini, wabese
umtfolisa umntfwana wemfana. Bebahlala babonana kaSandasoni, kamlumbi wakhe Sibongile.
Bekangakhululeki kahle Sabelo lapha kaSandasoni. Lokungamange kumphatse kahle Sabelo
lapha kamlumbi ngilokutsi bekunesikhatsi sekucima gezi futsi bekungafuneki kutsi kubangwe
umsindvo. Ngesikhatsi lesitsite kumele babe sebalele. Ngiko lokwamenta wate wayewufuna
indzawo yabo naSibongile. Wahamba wayewufuna indzawo lapho abetawuhlala ngekukhululeka
khona.

Nembala wayitfola indzawo, wakha umkhukhu, wahlala khona naSibongile labesamtfolise
umntfwana wekucala welijaha. Sibongile besekahlala kulomkhukhu, avuka khona aye
kaSandasoni, emsebentini. Ngekuhamba kwesikhatsi Sibongile waba nebantfwana labane,
bafana lababili boNyekevu naSive nemantfombatane lamabili, boSitile naLokusa. Sabelo bekete
lapha kulendzawo ngekwemsebenti wenkontileka yekwakha umgwaco loya eKomatipoti,
lokwatsi nawuphela kwakhiwa lomgwaco wahamba wangaphindze wabuya. Washiya Sibongile
nalabantfwana labane kulowo mkhukhu.

Imphilo yaba matima kuSibongile ngobe phela bekahola imali lencane lapha kaSandasoni.
Wetama kumfonela umyeni wakhe kulenombolo labemnike yona kodvwa Iutfo kumtfola.
Sibongile wetama kubhala umlayeto kumakhalekhikhini amyenga kutsi Nyekevu ushonile
kodvwa lutfo Sabelo kuvela. Sibongile bekatsi nangabe ashayisa ahambe aye edolobheni
ayewutsengisa liphalishi nematfumbu kute ahlangabetane netidzingo tesikolo, ngobe phela
bonkhe bantfwana besebafundza.

Sibongile watjela Sandasoni ngekunyamalala kwaSabelo, lamshiye emkhukhwini nebantfwana
labane. Wamcela kutsi amsite amtfolele yena ngobe afuna kutsi akhokhe imali yebantfwana
lefuneka esikolweni. Sandasoni wabe sewufuna lenkapani labesebenta kuyo Sabelo, i-
Condzisani Construction, wayitfola ku-Inthanethi, wafonela baphatsi bayo wababuta ngaSabelo
Matsebula. Basho kutsi bayamati, imininingwane yakhe ikhomba kutsi wadzabuka eSwatini.
Watfola nekutsi khona lena eSwatini Sabelo washada, unemfati nebantfwana labasiphohlongo.
Kwabuye kwatfolakala kutsi nekutsi wayekela kusebenta wahamba wayewusebentela lenye
inkapani eKhimbali. Bamtjela kutsi yonkhe indzawo Sabelo ushiya bantfwana lapho ahamba
khona. Kwavele kwamkhanyela nje Sibongile kutsi ubambe ludvonga lapha kuSabelo.

Watibonela Sibongile kutsi kute langakwenta njengobe angumfati nje, kumele atetfule atetfwese
ngobe vele intsandzane lenhle ngumakhotfwa ngunina. UmkaSandasoni naye wabona kutsi
kumele asite lapho akhona khona kute Sibongile abe nemtfwalo lolula kulona labukene nawo.
Labeta emva kwaSibongile bafundza sifundvo sekutsi kumele bamcondzisise umuntfu lekumele
bashade naye ngobe ngemadvodza kuphela lakwati kusapota bafati.

[Ingcamu; 46-48]

Bhala umusho losetheksthini losho kunyamalala ungatiwa kutsi ukuphi.

Sibongile bekanjani? Khetsa imphendvulo.

A Bekamudze.
B Bekamuhle.
C Bekamubi.

D Bekamfisha.

Bhala kunye lokwabangela Sabelo ayokwakhela Sibongile umkhukhu.
Bhala kunye locabanga kutsi bekusetjentwa nguSibongile kaSandasoni.

Ngekwakho kubona injongo yaSabelo yekutsandzana naSibongile abefuna
kumentela loku lokulandzelako:

A Kumakhela umkhukhu wekuhlala.
B Kumsusa angahlali kaSandasoni.
C Kumtfolisa bantfwana labahle.

D Kumkhohlisa kutsi uyamtsandza.

Kusho kutsini kubamba ludvonga? Khetsa imphendvulo:
A Kuba neludvonga lolucinile.

B Kwakha ludvonga lolwetsembekile.

C Kwetsemba lokungeke kwenteke.

D Kwesekela ludvonga loluwako.

Ucabanga kutsi yinindzaba Sibongile ente lelipulani/lisu lalenta kutsi ente
Sabelo abuye ekhaya?

Bhala kubili lekumele hulumende asite Sibongile ngako kulesimo
lasabukene naso.

Ucabanga kutsi Sabelo wayekelelani kulenkapani labesebenta kuyo?
Chaza leligama lelitsi, "intsandzane", kuletheksthi lengenhla.

Bhala sisho lesisetheksthini lengenhla lesisho kutsi besekumele Sibongile
atentele konkhe lokucondzene naye.

Nguliphi licala labukene nalo Sabelo futsi kungaba yini inhlawulo yakhe
letawumele ayikhokhe imphilo yakhe yonkhe?

Ngabe ithekhinoloji imsitile yini Sibongile kulenkinga labebukene nayo?
Imsite ngayiphi indlela?

1.2 Fundza letheksthi lelandzelako bese uphendvula imibuto letawulandzela:

1.2.1

1.2.2

1.2.3

1.2.4

1.2.5

1.2.6

1.2.7

b -

* [<www.thelongwayhome.com

Likhasi lesi-4 kulali-16

Bahlaleleni lapha labantfwana? Bhala kube kunye. 1)
Baphila ngani labantfwana labakulesibonwa? Bhala kube kunye. (1)
Nangabe labantfwana bebefundza sikolo, ngabe yini leyabayekelisa sikolo?
Bhala kube kunye. @
Ucabanga kutsi emakhata bawancoba njani labantfwana labakulesibonwa?
Bhala kube kunye. (1)
Bhala timbili tindlela letingasetjentiswa kutsi labantfwana babuyele
emakhaya. (2)
Bhala kubili lokungenta kutsi balwe bodvwa labantfwana labakulesibonwa. @)
Bayingoti ngani labantfwana emmangweni? Bhala kube kubili. @)
[10]
30 emamaki

SIGABAB SIFINYETO
UMBUTO 2
TICONDZISO TEKUFINYETA

Fundza letheksthi lelandzelako bese uyayifinyeta ngemagama akho langabi ngaphasi
kwala-60 kodvwa angabi ngetulu kwala-70

Finyeta ngendlela yemaphuzu lasihlanu labhalwe ngemisho legcwele.
Caphela kutsi lulwimi lolusebentisako alubi nemaphutsa.

Sebentisa timphawu tekufundza letifanele esifinyetweni sakho.

Bhala linani lemagama lowasebentisile ekugcineni kwesifinyeto sakho.

Umoya bewuvunguta ngemandla ngaphandle. Litulu lona likhipha umbani lobukhali libuye
livungame. Uma libaneka nangekhatsi endlini kutsi bha. Ngaleso sikhatsi womile luvalo Gugu
njengobe bekayedvwa nje. Bekayintfombi lebeyineminyaka lelishumi nesiphohlongo. Malumekati
LaHlongwane solo ahambe nalishona kuya Ilapho bekavakashele khona. Bekungatsi
utawusheshe abuye, naku sekuhlwile manje. Litsi uma lidvuma Gugu avale tindlebe ngetandla.

Wabhoka umoya ngaphandle. Yahaza imvula. Ladvuma litulu. Wetfuka Gugu wate wagocana
lapha ekhoneni. Kusenjalo lumshaye luvalo weva buchachacha kuhle kwemasondvo elihhashi.
Kungase kwenteke kube nguye LaHlongwane apheleketelwa ngumuntfu welihhashi. Aye
ngekukhula emasondvo elihhashi leligijimako. Ligijima litungeleta indlu lihle lima. Latsimula, hha,
tinyawo temuntfu manje leti letisondzela ngasemnyango. Lwamshaya luvalo Gugu. Kube
nguLaHlongwane ngabe sewushito manje. Acunge sibindzi avule umnyango.

Ye make! Yindvodza! Yindze ilapha, ifake lijazi lelikhulu lelimnyama. Isho nangesigcoko
lesikhulu lesitsite kwehlela ngasebusweni, emehlo akabonakali kahle. Ticatfulo ngemabhudzi
eludzaka. Wetfuka umntfwana. Watsi uvala umnyango indvodza yabamba sivalo yangena
ngekhatsi. Yavala sivalo yabuye yesekela ngaso.

"Sawubona ntfombatane". Abingelele ngelivi lelisihosho. Kwale kutsi avume Gugu.

Ichubeke lendvodza, "Bakhona labadzala?"

"Ba ... e ... bakhona."

"Ase ungibitele bona."

Wabindza Gugu angasati kutsi utawuchubeka atsini. "Akekho malumekati kodvwa yena
utawubuya."

"Musa kwecwaya kangaka ntfombatane, angisiso sigebengu, bayangati kakhulu
boLaHlongwane."

Bese iyasuka lendvodza lapha emnyango iyewuhlala esitulwini, lijazi layo limanti nte, ingani litulu
liyana ngaphandle. Njengobe seyisekukhanyeni Gugu abubone kancane buso balendvodza
ngobe ihleli ibheke phasi. Uhleli Gugu ngale kwelitafula uyachucha.

"Ungubani wena ntfombatane?"

"Ngi.....nginguGugu." Uphendvula ngelivi leliphasi.

"Ewul!.....ngafa lichwa ye Gugu, awusite ungiphe likhofi, angitsi akhona emanti lashisako?"

"Yebo, akhona,” asho asukuma aya ekhabetheni ayewutsatsa inkhomishi, likhofi nelubisi,
kushayana emadvolo kuGugu. Nakafulatsela lendvodza imbukile. Utse nakatsela lubisi yekhuta
lendvodza, "Ungalufaki lubisi Gugu, ungalufaki, letsa-ke ntfombi yami."

Weta nalo Gugu sandla sivevetela. Utsite alibeka yalihlwitsa lendvodza yatsi habu kanye yase
iyachubeka iyakhuluma. "Ase ungisikele sinkhwa ngilambile, angitsi sikhona?"

Wasukuma Gugu wayewusika sinkhwa, yaphindza futsi lendvodza yatsi, "Ungangifakeli bhotela,
angimtsandzi.”

Icale kudla. Idla nje ibheke phasi, uva kukhala ematinyo ungatsi idla ematje kantsi sinkhwa nje.
lyasiluma inatse nelikhofi. Ichubeke ikhulume.

"Bengitsi ngitawutfola labadzala. Ngiyabati kakhulu, angati kutsi bebatawutsini uma ngabe
bengibatfolile ngobe ngiphetse umlayeto lobalulekile walapha ekhaya." Ngasona leso sikhatsi
kube nalonconcotsa emnyango, asukume Gugu akholwa kutsi nguLaHlongwane-ke lowo. Avule
umnyango angene malumekati wakhe. Atsi nakagucuka Gugu abuyela etafuleni ... hawu!
Ayisekho lendvodza, amangale LaHIlongwane kutsi lelikhofi belentelwe bani, Gugu sewukhamise
umlomo ngekumangala, asondzele etafuleni akhandze inkhomishi igcwele ngelikhofi nesinkhwa
sinjengobe asibekile esitjeni.

[Indlela ukhuni 86—87]

10 emamaki

SIGABAC

UMBUTO 3

INKONDLO LENGAKAFUNDVWA EKLASINI

Likhasi lesi-7 kulali-16

CAPHELA: Kuphocelelekile kutsi wonkhe lohlolwako awuphendvule lombuto.

Fundza lenkondlo bese uphendvula imibuto lelandzelako:

10

15

20

25

SENGIKHATSELE: M. P. MAVUSO

Liphi lami lemphilo?

Liphi lami lekudla?

Ngiphiwe ngiyemukwa ngilutfutfu!
Kumnyama kukhany'engcondvweni kuphela,
Sengikhatsele!

Liphi lami lekufundza?

Liphi lami lelutsandvo?

Nangitala nangitfukusa kulemnyama!
Ngincishwa ngisho intfokomalo yalo!
Sengikhatsele!

Angisiyo imfuyo angifuywa!

Angimange ngitidale ngadalwa!

Nginelilungelo lemalungelo alabanemalungelo!
Sengibeketele, sengilulatekile, sengenele!
Sengikhatsele!

Ngisitselo senshingo yenu,

Ngilitsambo lematsambo enu,

Ngigeleta umtfombo lobovu lenawuhlanganyela,
Kuya ngani ningitfukuse?

Sengikhatsele!

Nayetfwasile yatiwa ngini,

Nigijima nibange kungigugumadza,

Niphutfume ebhangi seningihlobise ngalengingatati,
Nikhiphe lemhlatsi sengipholishwa,

Sengikhatsele!

Kuya ngani?

3.1

3.2

3.3

[Ingono, 18-19]

Bhala umusho lowakha imphindvwa kulenkondlo lengenhla.

(1)

Sonkondlo uvakala amela luhlobo lolutsite Iwebantfu. Nguluphi loluhlobo?

Labanjingile.
Labaphuyile.
Labakhubatekile.
Labakhatsele.

oOOw>

1)

Endzimeni yekucala kunemagama lakha sicatsaniso lesiphikako. Bhala lawo

magama.

3.4 Usho kutsini sonkondlo nakatsi:
Ngilitsambo lematsambo enu?

3.5  Chaza kutsi imigca 21-24 isho kutsini ngalokuvakalako.

3.6 Bhala bunkondlo lobubili lobutfolakala emigceni we-16 ne-17.

UMBUTO 4

Likhasi lesi-9 kulali-16

TINKONDLO LETIFUNDVWE EKLASINI

LETFWESE LIHLOBO -P. T. JELE NA J. J. THWALA

Kulombuto kunemibuto lemibili, (4.1 nobe 4.2). Khetsa munye uphendvule ngawo.

4.1  Fundza lenkondlo bese uphendvula imibuto lelandzelako:

10

15

20

25

MKHULU - O. A. BHIYA

Hamba minyaka guga sitsebe.
Kukadze wawudla emabele
Ngicatsatele mphunga lebhadlile

Kute ngibhadle ngungcondvonkhulu,
Ngitekel' imihambo yasendvulo mkhulu.
Kushabalaliswa yini nibukile mkhulu?

Tiphi tinjejane mkhulu?

Sengikhayite ngigcine ngikhatsele.
Tiphi tidzandzane mkhulu?

Sengifune kufiphal' emehlo.

Tiphi tingabisa mkhulu?

Ngicalata ngibon' imishwedla kuphela.
Kungabe kwashonaphi mkhulu

Lelifusi lelibhalash' enhloko liyakhuluma,
Liyangichweba kutewutsekela lwati;
Lelihlatsi letimashwayi tiyachasisa,
Loludvondvolo lokhokhotela ngalo
Lubufakazi bemhawu nangikubuka,
Ngifikelwa ngumunyu nangikubuka,

Ngiyabesaba lobutfongo lobukunyonyobelako!
Ungalali ungakangihlatiyeli lenkanankana:
Uph' umhelwane kumasungukati?

Tiphi tidvwaba kubalobokati?

Aph' emajob’ emajaheni?

Tiphi tingej' etintfombini?

Ngitjele mkhulu nawe gogo.

411

41.2

Utsi  sonkondlo ngutiphi tindzaba letatiwa
imphendvulo:

A Takadzeni.
B Talamuhla.
C Talomubhla.
D Tanyakenye.

Sinongo sini senkhulumo lesisemgceni wekucala?

413

41.4

415

4.1.6

4.1.7

4.1.8

4.1.9

4.1.10

4111

4.1.12

4.1.13

Imphunga kushiwo:

A Umuntfu lomusha.

B Umuntfu lokhubatekile.

C Umuntfu logugile.

D Umuntfu lokhutsele.

Lamagama ladvwetjelwe endzimeni yekucala akha bunkondlo buni?
Bhala kunye lokukhomba kutsi sekunemishwedla kuphela emmangweni.
Nguliphi lelifusi lelishiwo ngusonkondlo emgceni 14?

Sonkondlo ucondze kutsini ngalomugca lolandzelako?

Ngiyabesaba lobutfongo lobukunyonyobelako.

Shano sifiso lanaso sonkondlo ngamkhulu.

Endzimeni yekucala bhala imigca lemibili leyakha sicedzelelamcondvo.
Nguyiphi lenkanankana lakhuluma ngayo sonkondlo kulenkondlo yakhe?
Sekela nobe uphikise lesitatimende lesilandzelako:

Sakhiwo salenkondlo sihlelekile.

Ngekwakho kubona, yini ndzaba sonkondlo atsi akube ngumkhulu nagogo
labamtjela konkhe loku lafuna kukwati? Chaza.

Yini ingcikitsi yalenkondlo? Khokha umugca munye enkondlweni,
lofakazela imphendvulo yakho.

NOBE

4.2 Fundza lenkondlo bese uphendvula imibuto lelandzelako:

15

20

25

MALI NETAKHO —D. B. J. MASILELA

Kants' uvela kuliphi?

Ngob' awuhlal' emakhikhini,
Ushabalalisa kwemanti
Angen' emhlabatsini,
Kusas' uwalomunye.

Uyasindza nob' uliphepha,

Nawufakw' emakhikhini

Lonaw' ungenwa ngemant' emadvolweni,
Naye-ke wabonakal' akufaka
Liyamshonela njalo kubosidlani,
Utsatfwe ngenkhani yodvwa.

Usimanga ngempela mali,

Nob' ungagcwal' uchichime
Kuhle kwemant' esigcingini,
Inhlitiyo ayenetiswa nguwe,
llubalubela kukwandzisa

Kepha yehluleke ...Yehluleke ...

Mali netakho, uyatenta timanga
Wenta bantfu batsandvwe,
Ngobe kufunwa wena,

Wenta bantfu batondvwe,
Ngobe kufunwa wena.

Kawulondvoloteki malindzini!
Ufaka bantfw' ematilongweni.
Udzimat' ubakhiph' ematilongweni.
Ungumonisi futs' ungumlungisi —
Pho, uyalondvoloteka yini wena
Mahamb' angancatjelwal

4.2.1 Bhala umugca losho kwesaba kulenkondlo lengenhla.

Likhasi lesi-11 kulali-16

(1)

4.2.2 Bhala sinongo senkhulumo lesisetjentiswe ngusonkondlo emgceni 3

423

walenkondlo lengenhla. Khetsa imphendvulo:

A Sihloniphiso.
B Sifaniso.
C Sifanisongco.
D Sihabiso

(1)

Bhala ingcikitsi yalenkondlo lengenhla. Khetsa kuleti letingentasi:

A Tetimali.

B Temnotfo.
C Tebunjinga.
D Tebuphuya.

4.2.4

4.2.5

4.2.6

4.2.7

4.2.8

4.2.9

4.2.10

4211

4.2.12

Imigca lemibili yekucala kulenkondlo yakha buphi bunkondlo? Khetsa
imphendvulo:

Likhasi lesi-12 kulali-16

A Imvumelwanosicalo.

B Imvumelwanosigcino.

C Luchumanosicalo.

D I-enjambamenti/Sicedzelelamcondvo. 1)

Bhala kunye lokwenteka emmangweni lesihlala kuwo lokufakazela

lokushiwo ngusonkondlo ngaloku lokulandzelako:

@ Udzimat' ubakhiph' ematilongweni. (umugca 25)

(b) Utsatfwe ngenkhani yodvwa. (umugca 11) @)

Bunkondlo buni lobakhiwa ngulamagama ladvwetjelwe endzimeni ye-4? @)

Kusuke kwentekani emgceni 10-11? (2

Bantfu labanjani ngekwemnotfo labashiwo ngusonkondlo kulemigca

lelandzelako:

@ Wenta bantfu batsandvwe. (umugca 19)

(b)  Wenta bantfu batondvwe. (umugca 21) 2

Chaza lemisho lesenkondlweni:

@ Liyamshonela njalo kubosidlani. (umugca 10)

(b) Mahamb' angancatjelwa! (umugca 28) 2

Bhala imisho lecuketse imvumelwanosigcino endzimeni ye-4. Dvwebela

lemvumelwano. (@)

Bhala tindlela letimbili longaphumelelisa ngato loku lokushiwo

ngusonkondlo kulomugca lolandzelako ngaleligama lelidvwetjelwe:

llubalubela kukwandzisa. @)

Isuke yentani imali nayinguloku lokulandzelako.

@ Ingumlungisi.

(b) Ingumonisi. 2

SIGABAD LUHLELO NEKUSETJENTISWA KWELULWIMI
UMBUTO 5

5.1  Fundza letheksthi lengentasi bese uphendvula imibuto lelandzelako:

"Hawu! Ngingabeka lirandi linye ngelusuku ngingaba ngulonjingile nakuphela
inyanga.” NguLaVilane lokhulumako acondzise entfombini yakhe, Todvwa.
LaVilane utsengisa tibhidvo, emangoza nemishanyelo empheshenini, njalo
nakuholwa imali yahulumende.

Bonkhe labatsetse umhlalaphasi bayangcebeleka ngalolusuku, bese yena uba
ngulophishekile. Akabuva bunandzi balolusuku ngobe uyatsengisa. Lamanye
emalanga akayi njengobe embetse tingubo letimnyama nje. Phela bantfu
abakutsandzi kudla kwemuntfu logcoke inzilo. Ngiko nje kuzila kubuhlungu
kakhulu.

Todvwa ngumntfwana lolivila kantsi uyakutsandza kudla lokumnandzi. Ngalesinye
sikhatsi udlela kugcwalisa sisu nangabe atawuhamba sikhatsi lesidze. LaVilane
akamange abe nenhlanhla njengalabanye bomake lababusisiwe ngekutala
emantfombatane. Emantfombatane ayababutsa bonina ngekusebenta imisebenti
yasendlini. LaVilane bekumele angahlupheki njengobe amnyama nje.

5.1.1 Bhala mcondvophika waleligama lelidvwetjelwe kulomusho lolandzelako:

Todvwa ngumntfwana lolivila kantsi uyakutsandza kudla lokumnandzi. 1)

5.1.2 Nhloboni yesitfo senkhulumo lesi lesidvwetjelwe kulomusho lolandzelako?
Todvwa ngumntfwana lolivila kantsi uyakutsandza kudla.
Khetsa imphendvulo kuleti:

A Sabitongco.

B Libitongco.
C Sibalulingco.
D Mentiwangco. 1)

5.1.3 Hlanganisa lemisho lemibili ibe ngumusho munye:
Bantfu abakutsengi kudla kwalaVilane. LaVilane ugcoke inzilo. @)

5.1.4 Endzaweni yeligama lelidvwetjelwe kulomusho longentasi faka sabitongco

lesifanele.
Emantfombatane ayababutsa bonina ngekusebenta imisebenti yasendlini. @)
5.1.5 Bhala emabito etibhidvo abe mabili. @)

5.1.6 Bhala lomusho ube ngumbiko ngekuwucala ngekutsi: LaVilane utsi ...
"Ngingabeka lirandi ngelusuku ngingaba yinjinga."” @)

5.1.7 Bhala timphambosi letitfolakala kulemisho lelandzelako:
@) LaVilane utsengisa tibhidvo.
(b) Ngalesinye sikhatsi udlela bunandzi. 2

5.1.8 Bhala lomusho ube sesikhatsini lesengca kadzeni:

Bonkhe labatsetse umhlalaphansi bayajabula. 2
5.1.9 Shano tindlela tesento letikuletento letikulemisho lelandzelako:

@) Ukhuluma acondzise kuTodvwa.

(b) Phela bantfu abakutsandzi kudla kwaLaVilane.

(©) Kuzila kubuhlungu kakhulu. 3
5.1.10 Hlela lamagama akhe umusho lovakalako:

Kutsandvwa kudla nguTodvwa lokumnandzi. 3
[20]

5.2 Fundza lesibonwa bese uphendvula imibuto letawulandzela:

1. Titselo netibhidvo ngito kuphela letikhaliphisa tingcondvo tebafundzi esifundvweni
setibalo. Dlani titselo netibhidvo. Ungafani nembila leyaswela umsila ngelukayetela.

2. Labasikati batsengisela bantfu |[3. Bantfwana labadla titselo banemphilo lenhle.
tibhidvo netitselo ngobe Nadokotela kuyamjabulisa loko, kakhulu
bafuna umsebenti lolula. nangabe banatsa emalitha lamabili nobe
Tsenga titselo netibhidvo ngetulu emanti ngelusuku. Buka letitselo
ngobe takha tinyama kulesibonwa, tingemakhilogramu lamanyenti
emtimbeni. futsi tivutisa ematse.

[www.vegetables.co.za]

5.2.1 Bhala tifinyeto talamagama lalandzelako:

@) Khilogramu. @
(b)  Dokotela. 1)
(c)  litha. Q)
5.2.2  Kunemusho lonesisho efremini 3. Tsatsa leso sisho usibhale phasi. 1)

5.2.3 Khetsa luhlobo Iwenkhulumo lolukubakaki loluchaza luhlobo Ilwaleyo
lesembutweni:

@ Bantfwana labadla titselo banemphilo lenhle.

(Letsatsa luhlangotsi, Imfundzisolite, Lehhungako, Letsatfwa
njengemaciniso ibe itsintsa imiva yalabanye/sitiriyothayphi) 1)

(b) Bantfu labasikati bafuna umsebenti lolula.
(Letsatsa luhlangotsi, Imfundzisolite, Lehhungako, Letsatfwa
njengemaciniso ibe itsintsa imiva yalabanye/sitiriyothayphi) 1)
(©) Titselo netibhidvo ngito kuphela letikhaliphisa tingcondvo
tebafundzi esifundvweni setibalo.
(Letsatsa luhlangotsi, Imfundzisolite, Lehhungako, Letsatfwa
njengemaciniso ibe itsintsa imiva yalabanye) 1)
5.2.4 Bhala mentiwangco walomusho lolandzelako:
Labasikati batsengisela bantfu tibhidvo. 1)
5.2.5 Tsatsa saga kuletheksthi lengenhla usichaze kutsi sisho kutsini. @)

